
Da Billa Parkplatz hoits auf Tropp 
D Feiweah oft, an Einsatz hod 
Wei da Parkplotz in Hoi grod 
Vordabei, a Runsn hot 
Beim biafian was erm nie passiert 
da Molterer Poid si wos obafiat 
Foad hin und her solaung 
Bis herunten,is d Stoßstaung

Nervös is scho jede Partei 
da Kickl is vorne dabei 
Noch den ersten Umfrogn 
mias man wirkli boid ertrogn 
Stöt um bei, da kiwarei 
Auf a berittene Polizei 
Mit Voispoitn is vorbei 
Liabe Baun stöts Rössa ei

Die Durchschnittsbürger Tagesanleitung 
Startet mit da Kronenzeitung 
Dort informiert er sich amoi 
Über den nächsten Polit-Skandal 
Bevors zum AMS daun geht 
Wo er an EXCEL-Kurs belegt 
Zum Essn gibts fürn Schlauberger 
Den McDonalds 1,40 Burger

Da Jungwirt Hansi is begobt 
hod an morts Ertrog ghobt 
Füd de Hänger bum voi au 
das ers beim Auer verkaffn kau 
bergauf hotsn ghobt daun 
faungt da Traktor s jammern an 
Gaunga was, soit sis wissen 
Hed dea blade osteign miassn

Da Bod Holla Buagamoasta hots ned leicht 
jeder verjüngt si bevor er weicht 
de oan dan sich vitalisiern 
Aundre an Ersotzteil installiern 
Maunche schoffen an Oldtimer au 
wieder aundre gengans aunders au 
da Ruf aus Hoi der tauscht de sei 
Gegen an jungen, Vorführer ei

Da junge Schmied aus Pibaboch 
Bei oide Steyrer is vom Foch 
Wean a bei eam so is zu schätzn 
De oidn Traktorn zum ersetzn 
Schaut bei da Brautschau auf sei Gschäft 
Erm gfoit des Bochna Diandl recht 
A wiffa Kerl, wirtschoft guad 
Griagt an John Deere ois Heiratsguat

Foa i de Tog in Hüban vorbei 
beim Musiheim, dort herbei 
Geld verbrenna miassns dumm 
sogt die Landesbauordnung 
recht bemüht haum sie sie ned 
kana de kunst dabei vasteht 
liabe Musi es wa gschickta 
es zoits uns a poa Lita

D Aufblattler san ganz digital 
In sochn Noten gen-i-al 
Kannst von überall zugreifen 
in Datenschutz lossn schleifen 
Den falschen Empfänger auklickt 
Des Mail mit de Gstanzl war verschickt 
Gstanzl stön, des is ned fein 
Drum zoins uns jetzt a Flaschl Wein

D Nerven in Siagn liegen blank 
Mauncha denkt si Gottseidank 
D Musi findt ea Tromml ned 
Des is wirklich gaunz sche bled 
S Brautstön woa ziemli lustig 
Doch jetzt fehlt wos füad Akustik 
Aum nextn Tog beim scheißen geh 
Seng sis daun am Häusl steh

Waun da Ruhestand schau naht 
Wean de meisten gaunz sche blad 
normal im Oiterungsprozess 
Is a daun der Freizeitstress 
Koa zeit fian Kirda hod undser Freund 
Muas aufhoin wos er hod versäumt 
Boid hod er, es Jagazeignis 
Lehna Sigi Endlife-Crisis


